ABSTRAK
Saenggeusna Perang Dingin nimbulken fenomena jeung isu-isu ancaman kaamanan nu anyar. Fenomena jeung isu-isu kaamanan sabada Perang Dingin diistilahkeun dina Transnational Organized Crime (TOC). Salah sahiji conto tina fenomena TOC nu keur marak dina waktu ieu nyaeta terorisme. Kajadian 11 September 2001 minangka hiji conto aksi terorisme nu kaalaman ku Amerika Serikat, aksi eta kawas anu ngarebahkeun simbol-simbol kadidayaan nagara AS. Ti mimiti kajadian eta AS ngabogaan anggapan yen aksi terorisme mimiti jadi ancaman keur kapentingan-kapentingan AS jeung baturna sparakanca di sabudeur dunya, oge ngalantarkeun AS leuwih daria merangan sagala rupa bentuk terorisme dunya. Hal eta anu ngadorong AS mikiran strategi kaamanan nasionalna. Pikeun ngahontal tujuanna AS merlukeun dukungan ti nagara-nagara sadunya, kaasup Rusia anu kungsi jadi saingan AS mangsa Perang Dingin. Patalian antara AS jeung Rusia tahun 1999 kungsi parna pisan dilantarkeun AS jeung NATO ngaayakeun intervensi ka Kosovo nu masih aya dina sphere of influence (daerah nu aya dina kawasana ) Rusia.
Minangka patokan keur panalungtikan, dijentrekeun teori-teori jeung pamadegan ti para ahli patalian internasional kana pola fikiran dina wangun Premis Mayor, diantarana : Politik Internasional, Politik Luar Negeri, Terorisme. Jeung premis Minor, nyaeta : Aliansi AS-Rusia, Strategi Keamanan Nasional AS. Hasil uji hipotesis, nyaeta : “Ku ayana parobahan strategi kaamanan AS sabada 11 September 2001 nyaeta usaha ngawangun tali mimitraan strategis AS saparakanca Maka aya pangaruh positif kana usaha nganormalkeun patalian gawe bareng antara AS jeung Rusia dicirian ku kahontalna aliansi dua nagara adidaya eta minagka mitra strategis jeung diwangunna Dewan NATO-Rusia”.
Hasil uji hipotesis ngagunakeun metode deskriptif analisis jeung histories analitis sarta dikuatkeun ku konsep-konsep jeung data-data, kapanggih yen ayana strategi kaamanan AS nu anyar gede pisan pangaruhna kana pitalian antara AS jeung Rusia.
Dumasar kana bahasan nu kasebut tadi, bisa disimpulkeun yen kajadian rongkah dina 11 September 2001 di WTC ngalantarkeun AS mikiran memener strategi kaamanan nasionalna sarta hal eta ngajadikeun AS jeung Rusia ngahontal aliansi mitra strategis ku jalan ngawangun silih ajenan yen musuh sarerea mangsa ayeuna nyaeta terorisme internasional jeung rea-rea kajahatan lintas nagara nu liana. Dinna aliansi ieu, AS jeung Rusia ngegunakeun posisi tawar-menawar pikeun ngahontal kapentingan nasionalna sewang-sewangan. Aliansi AS-Rusia minangka tali mimitiran strategis ngalantarkeun hiji parobahan nu leuwih jauh dina patalian Rusia jeung pihak Barat, nyaeta dishkeun dijeunna Dewan NATO-Rusia, hal eta oge jadi tanda mimiti normalna patalian antara AS jeung Rusia sabada intervensi militer AS-NATO ka Kosovo.

